
Abdur razzaq bin Yousuf written by books. তাওযীহুল কুরআন pdf

তাওযীহুল কুরআন বইয়ের ভূমিকাঃ(Pdf books)

নিশ্চয়ই সমস্ত প্রশংসা এক আল্লাহর জন্য । আমরা তার প্রশংসা করি । আমরা তাঁর নিকট ক্ষমা চাই । আমরা আল্লাহর নিকট আমাদের আত্মার অনিষ্ট হতে ও আমাদের কর্মের অন্যায় হতে আশ্রয় চাই । আল্লাহ যাকে সঠিক পথ দেখান তাকে কেউ পথভ্রষ্ট করতে পারেনা । 

আর যাকে তিনি পথভ্রষ্ট করেন তাকে কেউ সঠিক পথ দেখাতে পারেন না । আর আমি সাক্ষ্য দিচ্ছি যে , আল্লাহ ছাড়া প্রকৃত কোন মাবুদ নেই । তিনি এক , তাঁর কোন শরীক নেই । আমি আরও সাক্ষ্য দিচ্ছি যে , নিশ্চয়ই মুহাম্মাদ ও তাঁর বান্দা ও রাসূল । আরবী , ফারসী , উর্দু , বাংলা ও বিভিন্ন ভাষায় অনেক তাফসীর গ্রন্থ প্রকাশ পেয়েছে । 




যার পর তাফসীর লেখার আর তেমন কোন প্রয়ােজন নেই বললেই চলে । এর পরেও আমরা কেন তাফসীর লেখার প্রয়ােজন মনে করলাম ? আমরা মনে করি বিভিন্ন কারণে সময় সাপেক্ষে তাফসীর গ্রন্থ হওয়া উচিৎ । কারণ কুরআন যেমন কিয়ামত পর্যন্ত থাকবে কুরআনের গবেষণাও তেমন কিয়ামত পর্যন্ত থাকবে । মানুষ সময়ের প্রেক্ষাপটে কুরআন বুঝার চেষ্টা করবে ।(Pdf Books)

আমাদের তাফসীর লেখারও অনেক কারণ রয়েছে । তন্মধ্যে উল্লেখযােগ্য কয়েকটি কারণ নিম্নে পেশ করলাম 

১. দ্বীন প্রচারের উদ্দেশ্যে বিভিন্ন যেলায় যাই । বক্তব্য শেষে কিছু মানুষ তাফসীর গ্রন্থ কিনার জন্য পরামর্শ চায় । কোন তাফসীর কিনলে তাদের জন্য ভাল হবে ? অন্যান্য সময়েও মানুষ তাফসীর কেনার পরামর্শ চায় । কিন্তু দুঃখজনক হলেও সত্য যে , এমন কোন তাফসীরের নাম বলতে পারি না , যা কুরআন ও ছহীহ – যঈফ হাদীছ যাচাই বাছাই – এর মাধ্যমে লেখা হয়েছে । 

সব তাফসীর গ্রন্থেই জাল ও যঈফ হাদীছ এবং মিথ্যা বানােওয়াট কাহিনী থেকে গেছে । এটাই মূলত কারণ যে , ছহীহ ও যঈফ যাচাই – বাছাই করা একটি তাফসীর গ্রন্থ মানুষের একান্ত প্রয়ােজন । তাফসীর লিখার মত যােগ্যতা আমাদের নেই , তবুও মানুষের চাহিদা একাজ করতে বাধ্য করল । কাজেই আল্লাহর উপর ভরসা করে একাজ আরম্ভ করলাম । পারা ৩০ তাওযীহুল কুরআন(Pdf Books)




২. বর্তমানে দেশে দ্বীন প্রচারের নামে তাফসীর মাহফীল হচ্ছে । এতে এক শ্রেণীর মানুষ তাফসীর না জানা সত্ত্বেও নিজেকে মুফাসসীর বলে ঘােষণা করছে এবং বানাওয়াট কিচ্ছা – কাহিনী ও রাস্তা – ঘাটের গল্পকে মানুষের সামনে কুরআনের তাফসীরের নামে প্রচার করছে । জনসমাজের অনেকের এ বিষয়ে জ্ঞান না থাকায় তারা এটাকে তাফসীর মনে করে বিভ্রান্ত হচ্ছে । 

এবং তারা এ ব্যাপারে সব ধরনের সহযােগিতা করে আসছে । কাজেই এ সমাজের জন্য এমন একটি তাফসীরের প্রয়ােজন , যা বক্তা ও সাধারণ জনগণের জন্য একান্ত যরূরী । বর্তমান সময়ে এমন একটি তাফসীর গ্রন্থ হতে হবে যাতে ছহীহ যঈফ পার্থক্য করে তাফসীর করা থাকবে ।

৩. পরিস্থিতির দাবীতে আমরা এমন তাফসীরের প্রয়ােজন মনে করলাম যাতে উপকৃত হবে ছাত্র , শিক্ষক , বক্তা , জনগণ সকলেই । ছাত্র – শিক্ষকের জন্য থাকবে শব্দ বিশ্লেষণ , বাক্য বিশ্লেষণ , আয়াতের মাধ্যমে তাফসীর , ছহীহ হাদীছের মাধ্যমে তাফসীর । আর সাধারণ জনগণের জন্য থাকবে আয়াতের মাধ্যমে তাফসীর , ছহীহ হাদীছের মাধ্যমে তাফসীর । 

অন্যান্য তাফসীর গ্রন্থে । জাল – যঈফ হাদীছ আছে এবং মিথ্যা কিচ্ছা – কাহিনী আছে । এগুলি জানার জন্য এ তাফসীরেও যঈফ হাদীছের একটি অংশ থাকবে । আর সকলের জন্য থাকবে মৌলিক লক্ষ্য হিসাবে একটি অবগতি । (Pdf books)




অনেক দিন থেকেই ভাবছিলাম অবস্থার চাহিদা অনুযায়ী একটা তাফসীর এবং একটা ফাতাওয়ার গ্রন্থ হওয়া যরূরী । এ চিন্তার সূচনা হয় ২০০৪ সালের দিকে । জোরাল ইচ্ছা থাকলেও সময়ের ব্যস্ততায় কাজ অনুকূলে হয়ে উঠেনি । ২০০৮ সালে এসে ইচ্ছা প্রবল হয় । 

মরণের খবর জানা নেই কবে ঘটবে ? কাজের পরিধিও কম নয় , কবে শেষ হবে ? তবে সন্দেহাতীত ভাবে জানি যে , তিনি সর্বশক্তিমান । কাজ সহজ করতে পারেন । ভাগ্যের পরিধি বাড়াতেও পারেন । তার উপরই ভরসা তিনি বলেন, “ যে ব্যক্তি আল্লাহর উপর ভরসা করেন আল্লাহই তার জন্য যথেষ্ট ।

আমাদের জ্ঞান অনুযায়ী যে সব বিষয়ের মাধ্যমে কুরআন ভালভাবে জানা ও বুঝা যাবে সে বিষয়গুলি আমরা পেশ করব ।

 প্রথমতঃ অনুবাদ থাকবে , সবার বুঝার জন্য সহজ সরল অনুবাদ করার আমরা চেষ্টা করব । 




দ্বিতীয়তঃ শব্দ বিশ্লেষণ , যেভাবে পরিচয় দিলে একটি শব্দের সবকিছু জানা যাবে , আমরা তা পেশ করার চেষ্টা করব । (Pdf books)

তৃতীয়তঃ বাক্য বিশ্লেষণ , ব্যাকরণ অনুযায়ী বাক্যের পরস্পর সম্পর্কের বিবরণ দেয়া হবে যা কুরআন বুঝার জন্য সবচেয়ে বড় সহযােগী । 

চতুর্থতঃ আয়াতের মাধ্যমে আয়াতের তাফসীর । কুরআনের বিবরণ কোন স্থানে সংক্ষিপ্ত এসেছে আর কোন স্থানে বিস্তারিত এসেছে । কাজেই কুরআনের ব্যাখ্যা কুরআনের মাধ্যমে হওয়া উচিৎ । কারণ এতে কুরআন বুঝা সহজ হয়ে যায় । 

পঞ্চমতঃ ছহীহ হাদীছ , যেহেতু কুরআন রাসূলুল্লাহ সুর -এর উপর অবতীর্ণ হয়েছে । কাজেই কুরআন বুঝার সবচেয়ে বড় মাধ্যম ছহীহ হাদীছ । সময়ের প্রেক্ষাপটে তিনি যা বলেছেন , সেটাই মূলত তাফসীর । 

ষষ্ঠতঃ যঈফ হাদীছ , যঈফ হাদীছ আমলযােগ্য নয় । তবুও কেন তা পেশ করার প্রয়ােজন মনে করলাম । তার দু’টি বড় কারণ । এক . তাফসীরের প্রায় সব গ্রন্থেই জাল যঈফ হাদীছ রয়েছে যেখানে তারতম্যের কোন ব্যবস্থায় গ্রহণ করা হয়নি । এ কারণেই এখানে রাখা হল ।

 মানুষ পড়ে অবগত হতে পারলে যে কোন স্থানে সে কোন সময়ে ঐ হাদীছগুলি শুনলে বা পড়লে বলতে পারবে যে , এ হাদীছটি জাল বা যঈফ । দুই . অনেক সময় দেখা যায় কোন ব্যক্তি বা স্থানের কিংবা কোন বিষয়ের পরিচয় ছহীহ হাদীছে সংক্ষিপ্তভাবে রয়েছে , যঈফ হাদীছে তা বিস্তারিত ভাবে রয়েছে । (Pdf books)




মূলত এদু’টি কারণেই যঈফ হাদীছ গুলি অত্র তাফসীরে পেশ করা হল । ছহীহ ও যঈফ যেভাবে লিখা হয়েছে এমন কিছু হাসান হাদীছ ছহীহ – এর স্তরে রাখা হয়েছে , যেগুলিকে কোন কোন বিদ্বান যঈফ বলেছেন । এর কারণ হল হাদীছগুলি হয়ত সূত্রগতভাবে যঈফ কিন্তু অর্থগতভাবে ছহীহ অথবা বেশীর ভাগ বিদ্বান সেগুলিকে হাসান বা গ্রহণযােগ্য বলেছেন ।

 অনুরূপ ছহীহ – এর ব্যাপারেও হয়েছে । এমন কিছু হাদীছ যঈফ – এর স্তরে রয়েছে যাকে কোন বিদ্বান ছহীহ বলেছেন । তবে মতামতের প্রাধান্যের প্রতি যথাযথ লক্ষ্য রেখে হাদীছগুলাে সাজানাে হয়েছে । 

সপ্তমতঃ অবগতি , এখানে কোন শব্দের পরিচয় অথবা আলােচনার মূল অংশ অথবা কোন মুফাসসীরের বিশেষ কোন আলােচনা পেশ করা হবে । কুরআন বুঝার জন্য যা প্রয়ােজন আমরা তা পেশ করার প্রাণপণে চেষ্টা করেছি ।

 পাঠক এ তাফসীর পড়ে উপকৃত হলে এবং পরকালের পাথেয় সঞ্চয় করতে পারলে আমাদের শ্রম সার্থক মনে করব । এ তাফসীর প্রকাশে বিভিন্ন ভাবে যারা সহযােগিতা করেছেন । আমরা তাদের শুকরীয়া আদায় করি । আল্লাহ তাদের জাযায়ে খায়ের দান করুন । আমরা আমাদের চেষ্টা – প্রচেষ্টার প্রতিদান দয়াময় আল্লাহর নিকট খালেছ অন্তরে একান্তভাবে ইহকাল ও পরকালে কামনা করি । (Pdf books)

